
Afirmasaun: Sumariu Kazu tuir mai ne’e deskreve faktu sira no prosesu iha Tribunal tuir
JSMP nia monitorizasaun independente, no deklarasaun ne’ebé parte sira f6 iha Tribunal
nia laran. Informasaun ne’e la reprezenta JSMP nia hanoin hanesan instituisaun ida.

JSMP kondena maka’as forma violénsia hotu-hotu, liuliu hasoru feto no ema vulneravel.
JSMP afirma la iha justifikasaun ba kualkér violénsia hasoru feto.

A. Sumariu prosesu julgamentu kazu iha Tribunal Judisial Primeira Instansia
Baukau

1. Total kazu ne’ebé JSMP monitoriza: 11

Artigu Tipu Kazu Numeru
Artigu 145 Kédigu Penal | Ofensa ba integridade fizika simples ho natureza 7
(KP) & artigu 2, 3, no 35 | violénsia doméstika no tipu ilisitu sira kona-ba

letra (b), 36 Lei Kontra violénsia doméstika

Violénsia Doméstika

(LKVD)

Artigu 145 Kodigu Penal | Ofensa ba integridade fizika simples 1
(KP)

artigu 177 KP Abuzu seksual ba menor 1
Artigu 252 Nu. 1 alinea | furtu agravadu 1
d,f,gnol KP

Artigu 2 (nu.1(b), nu.| Arma brankas 1
2(f)), artigu 20 (nu.1)

Total 11

2. Total desizaun ne’ebé JSMP monitoriza: 2

Tipu desizaun Artigu Nimeru
Suspensaun ba prizaun nia ezekusaun 68 KP 1
Pena multa 67 KP 1
Total 2

3. Total kazu ne’ebé sei kontinua prosesu tuir JSMP nia monitorizasaun : 9

B. Deskrisaun sumariu julgamentu ba desizaun kazu sira

1. Krime ofensa ba integridade fizika simples ho natureza VD
Nu. Prosesu : 0124/24. PDBAU



Kompozisaun Tribunal : Singular

Juisa : Dra. Sribuana da Costa

Prokuradér : Dra. Remizia de Fatima da Silva

Defeza : Dra. Agostinha de Oliveira

Desizaun : Pena prizaun fulan 2 suspende ba tinan 1

Iha 16 Setembru 2025, Tribunal Judisial Primeira Instansia Baukau, prezide
leitura sentensa ba krime ofensa ba integridade fizika simples ho natureza
VD ne’ebé envolve arguidu ESC hasoru nia feen, iha Munisipiu Baukau.

Akuzasaun Prokurador

Prokurador akuza katak iha 18 Dezembru 2024, iha oras tuku 16:00 lokraik,
arguidu tuku dala ida iha ofendida nia ulun, tuku dala ida iha ibun no tuku dala
ida iha kabun mamar. Problema ne’e akontese tanba ofendida ba festa
kazamentu la informa ba arguidu.

Prokurador akuza arguidu kontra artigu 145 KP kona-ba ofensa ba
integridade fizika simples ho nia moldura penal to’o tinan 3 ka multa no
konjuga ho artigu 2, 3, 35(b) no 36 LKVD.

Produsaun ba prova sira

Iha prosesu julgamentu, arguidu konfesa faktu hotu iha akuzasaun no deklara
katak halo agresaun hasoru nia feen tanba sira nia familia balun mak
kazamentu la konvida direita sira, maibé ofendida la’o hamutuk fali ho ema
seluk ba fali festa nune’e arguidu halo agresaun hasoru ofendida.

Arguidu moés deklara katak depoisde akontesimentu ofendida ba hela tiha iha
Uma-mahon durante semana ida. Hafoin arguidu ba tuir ofendida iha Uma-
mahon nune’e sira di'ak malu fali no depoisde akontesimentu ne’e arguidu la
komete tan krime seluk hasoru ofendida. Arguidu hatutan liutan katak hahalok
ne’ebé nia halo ne’e ladi'ak no promete sei la komete tan aktu refere iha
futuru.

Alende ne’e, ofendida moés konfirma faktu hotu iha akuzasaun katak arguidu
halo duni agresaun hasoru ofendida no depoisde akontesimentu ba hela tiha
iha Uma-mahon semana ida. Depois mak arguidu ba bolu ofendida iha Uma-
mahon sira fila ba uma di’ak malu fali no kontinua moris hamutuk nu’udar feen
ho la’en.

Alegasaun final

Prokurador haktuir katak, arguidu konfesa integralmente ba faktu ne’ebé
akuza ba arguidu inklui konfisaun arguidu nian. Tanba ne’e husu ba tribunal
atu kondena arguidu tuir hahalok ne’ebé nia halo hasoru ofendida.

Entretantu, defeza haktuir katak arguidu konfesa faktu ne’ebé akuza ba
arguidu, foin primeiravés mai hatan iha tribunal, arrepende ninia hahalok,
di’'ak malu ona no foin primeiravés mai hatan iha tribunal. Tanba ne’e husu ba
tribunal atu fé6 pena ne’ebé kmaan ba arguidu.

Desizaun



Hafoin halo avaliasaun ba faktu sira hotu, tribunal prova katak arguidu tuku
dala ida iha ofendida nia ulun, tuku dala ida iha ibun no tuku dala ida iha
kabun mamar.

Bazeia ba faktu provadu sira no tetu sirkunstansia hotu-hotu ne’ebé iha,
tribunal konklui prosesu ne’e no kondena arguidu ho pena prizaun fulan rua
suspende ba tinan ida.

2. Krime ofensa ba integridade fizika simples ho natureza VD

NU. Prosesu : 0016/25. VQVQQ
Kompozisaun Tribunal : Singular

Juisa : Dra. Maria Modesta d. A.Viera
Prokurador : Dr. Julio da Silva Correia
Defeza : Dr. Anténio Fernandes
Desizaun : Pena multa US$30.00

Iha 30 Setembru 2025, Tribunal Judisial Primeira Instansia Baukau, prezide
leitura sentensa ba krime ofensa ba integridade fizika simples ho natureza VD
ne’ebé envolve arguidu JB hasoru nia feen, iha Munisipiu Vikeke.

Akuzasaun Prokuradér

Prokurador akuza katak iha 17 Marsu 2025, iha oras tuku 17:40 lokraik,
arguidu kaer spiker hodi baku dala iha ofendida nia kanuruk no baku dala ida
iha kotuk laran. Antes ne’e arguidu ho ofendida diskute malu kona-ba
ofendida tarde lori sigaru ba arguidu nia aman iha toos.

Prokurador akuza arguidu kontra artigu 145 KP kona-ba ofensa ba
integridade fizika simples ho moldura penal to’o tinan 3 ka multa no konjuga
ho artigu 2, 3 (a), 35(b) no 36 LKVD.

Produsaun ba prova sira

Iha prosesu julgamentu, arguidu deklara katak faktu hotu ne’ebé akuza ba
arguidu ne’e loos hotu, Arguidu deklara katak di'ak malu ona, arrepende nia
hahalok, antes ne’e arguidu nunka baku ofendida no depoisde akontese
mos la baku ona ofendida to’o agora.

Bazeia ba pedidu hosi prokuraddr, tribunal presinde tiha ofendida nia
deklarasaun tanba konsidera katak konfisaun arguidu nian sufisiénte ona. lha
parte seluk, defeza konkorda ho pedidu ne’e.

Alegasaun final

Prokurador haktuir katak faktu hotu-hotu provadu bazeia ba konfisaun arguidu
nian. Mezmu sira di'ak malu ona maibé atu prevene arguidu repete hikas
ninia aktu ne’e iha futuru tanba ema ne’ebé arguidu halo agresaun ne’e nia
feen rasik. Tuir loloos arguidu mak tenke proteze maibé pelu-kontrariu
arguidu mak halo fali agresaun hasoru ofendida. Tanba ne’e husu ba tribunal
atu kondena arguidu ho pena prizaun fulan neen suspende ba tinan ida.



Entretantu, defeza haktuir katak bazeia ba produsaun prova arguidu konfesa,
di'ak malu ona, arrepende nia hahalok, nune’e medida ba pena entrega ba
tribunal mak deside tuir konviksaun tribunal nian.

Desizaun

Depoisde avalia faktu sira hotu, ne’ebé produs durante julgamentu tribunal
konsidera faktu hotu iha akuzasaun prokurador nian provadu hotu bazeia ba
konfisaun arguidu nian.

Bazeia ba faktu provadu sira ne’e no tetu més ho sirkunstansia hotu-hotu
ne’ebé haleu krime ne’e, nune’e tribunal konklui prosesu ne’e no kondena
arguidu ho pena multa US$35.00 ne’ebé arguidu sei selu 0,50 sentavus kada
loron durante loron 75. Tribunal mds fiksa pena alternativa durante loron 40
prizaun, bainhira arguidu la kumpri pena multa refere.

Atu hetan informasaun liutan favor kontaktu:

Ana Paula Marcal

Diretora Ezekutiva JSMP
Telefone: 3323883/77040735
Diresaun e-mail: ana@jsmp.il
info@jsmp.tl

Website: http://jsmp.il


mailto:ana@jsmp.tl
mailto:info@jsmp.tl
http://jsmp.tl/

	Ana Paula Marçal

